
GOUVÈNÈ CUOMO ANONSE 18 LÓT BIZNIS CHWAZI POU AGRANDI OSWA LOKALIZE NAN NEW YORK 

ANBA START-UP NY 

 

73 Biznis te angaje pou kreye plis pase 2,400 nouvo djòb depi yo te rantre nan START-UP NY 

Gouvènè Andrew M. Cuomo jodia te anonse ke plis pase 18 lòt biznis pral agrandi oswa lokalize nan Eta 

New York nan kad START-UP NY. 18 konpayi sa yo ap pwojete pou envesti plis pase $12 milyon dola e yo 

te angaje pou kreye omwen 295 nouvo djòb sou senk pwochen ane yo nan zòn ki pa gen taks sa ki te 

patwone pa University nan Buffalo, SUNY Canton, SUNY Downstate Medical Center, Schenectady County 

Community College, SUNY College of Environmental Science and Forestry, Plattsburgh State University 

ak Stony Brook University. 

 

“Jodia se yon lòt egzanp sou kijan START-UP NY ap bay yon ranfò enpòtan nan ekonomi lokal yo nan 

eta,” Gouvènè Cuomo te deklare. “Lè yo ofri nouvo konpayi yo opòtinite pou yo fonksyone san taks 

ansanm avèk inivèsite premye klas ak mendèv nou yo ki gen talan, pwogram sa a ap atire sektè 

envestisman prive ki enpòtan epi kreye plizyè santèn nouvo djòb pou Nouyòkè yo. Mwen fyè pou m 

akeyi konpayi sa yo ki gen talan anba banyè START-UP NY, e map rete tann pou m wè yo grandi ak 

pwospere byen nan Empire State nan lavni.” 

 

Dènye gwoup konpayi sa ki antre nan pwogram lan fè total biznis kap patisipe nan START-UP NY la rive 

73, sa ki reprezante angajman pou kreye plis pase 2.400 nouvo dyòb ak pou envesti plis pase $104 

milyon atravè Eta a. Biznis START-UP NY yo kap agrandi oswa enstale nan Empire State pral kreye dyòb 

nan plizyè endistri enpòtan, tankou rechèch ak devlopman byoteknoloji, fabrikasyon modèn, teknoloji 

edikasyon, tretman, ebèjman ak sèvis enfòmasyon, sèvis sistèm sekirite ak devlopman lojisyèl.  

 

Dènye 18 biznis yo ki antre nan pwogram START-UP NY la se: ACV Auctions, Inc.; Adirondack Operations, 

LLC; Anschel Technology, Inc.; Asana Medical, Inc.; Aset Therapeutics, LLC; AzurRx BioPharma, Inc.; 

Cloud62, Inc.; Energy Intelligence, LLC; Eye-in Media; Genetesis, LLC; HemoGenyx, LLC; Infonaut 

Holdings, Inc.; KeepUp, Inc.; LED Spirit, Inc.; NE Innovation, LLC; Raland Therapeutics, Inc.; SureDone, 

Inc.; ak Windsor Wood USA, LLC 

Prezidan Empire State Devlopman, PDG & Komisyonè Kenneth Adams te deklare, “Avèk 18 lòt biznis ki 

rejwenn pwogram START-UP NY, nou te deja gen angajman nan men konpayi yo pou kreye plizyè milye 

nouvo djòb nan tout Eta New York. Lè nou amelyore klima biznis epi fasilite patenarya inovatif piblik 

prive, START-UP NY ap pwouve ke li se yon zouti pwisan pou ranfòse devlopman ekonomik e sa se bòn 

nouvèl pou tout Nouyòkè.” 

 

Chanselye SUNY Nancy L. Zimpher te deklare, “Pwogram START-UP NY Gouvènè Cuomo te pozisyone 

SUNY kòm patnè ki pi inove ak pi atiran akademikman pou biznis nan peyi a. Agrandisman enpòtan sa a 

se plis prèv ke potansyèl inik New York pou fòme mendèv demen an ap pote inovasyon teknolojik ak 

endistriyèl nan echèl soti Buffalo ak Brooklyn se yon resèt ekonomik pou siksè. Nap rete tann pou m 

travay avèk Gouvènè a pou m kontinye bay etidyan ak pwofesè nou yo eksperyans, travay, ak opòtinite 

rechèch yo bezwen pou ede pote Empire State nan yon nouvo ekonomi mondyal.” 

 

Detay adisyonèl sou premye vag biznis yo ki te apwouve pou START-UP NY se sa ki annaprè a: 

 

University at Buffalo – 164 nouvo djòb 

 

ACV Auctions, Inc. se yon nouvo konpayi ki te devlope yon biznis mobil ki baze sou aplikasyon biznis 

(app) ki pral pèmèt vandè yo nan endistri otomobil la pou fè lavant piblik machin rapidman lè yo 

senpleman itilize aplikasyon ki baze sou teknoloji. Sèvis la pèmèt vandè endepandan yo pou yo gen aksè 

dirèk a envantè komèsyal nan tan reyèl, pèmèt yo estoke konsesyonè yo nan yon fason ki pi efikas. ACV 

Auctions Inc. pral lokalize nan enkibatè laboratwa Z80 epi kreye 23 nouvo djòb nèt pandan lap envesti 

$50,000. 

 

Asana Medical, Inc. se yon konpayi aparèy medikal ki nan yon etap demaraj ki nouvo nan Eta New York. 

Konpayi an, ki baze aktyèlman nan Florid, te devlope konsepsoyn yon tisi terapi ki premye nan nivo l pou 

tretman kolit ilsè. Konpayi an pral lokalize nan Sant Inovasyon Buffalo Niagara Medical Center epi kreye 

de nouvo djòb nèt pandan lap envesti $5,000. 

 

Cloud62, Inc. se yon enkibatè diplome Eta New York ki bay sèvis konsepsyon sistèm òdinatè. Konpayi an 

aji kòm yon patnè sèvis pou Salesforce.com pou ede kliyan yo itilize platfòm nan tout potansyalite yo. 

Anplis, yap devlope yon lojisyèl swit ospitalite sou platfòm Salesforce pou ede klib ak kliyan yo jere biznis 

yo nan cloud la. Konpayi an pral lokalize nan Bilding Gateway epi kreye 35 djòb pandan lap envesti 

$48,000. 

 

Energy Intelligence, LLC se yon biznis ki nan etap demaraj ki nouvo nan Eta New York. Konpayi an, ki 

baze aktyèlman nan Massachusetts, te devlope yon teknoloji rekiperasyon enèji iltra konpak pou jenere 

elektrisite apati mouvman veyikil yo. Entelijans Enèji ap devlope teknoloji iltra konpak, wout monte ki 

destine pou itilize nan pwen ralantisman, tankou antre garaj stasyonman yo, plaza peyaj ak estasyon 

pou peze, e li ka dirèkteman bay ekipman enèji sou plas pou redwi depans elektrisite. GradFly pral chita 

nan Sant Inovasyon ki nan Buffalo Niagara Medical Center a epi kreye 14 nouvo dyòb pandan l ap 

envesti $157,000. 

Genetesis, LLC se yon konpayi bio-teknoloji medikal ki nouvo nan Eta New York ki aktyèlman baze nan 

Ohio kap devlope yon aparèy pou mezire aktivite elektwo-chimik atravè po a. Aparèy la pral konbine 

mezi yo avèk done analitik ki konpare pwofil pasyan avèk twoub ki koni nan elektwofizyoloji kò a tankou 

aritmi kadyak pou teste efikasite medikaman yo ak pi byen matche tretman yo avèk pwofil endividyèl 

pasyan yo. Konpayi an pral lokalize nan Sant Inovasyon Buffalo Niagara Medical Center e lap kreye 11 

nouvo djòb pandan lap envesti $70,000. 

 

HemoGenyx, LLC se yon nouvo konpayi byoteknoloji kap devlope yon nouvo tretman patante pou 

maladi ki nan san apwiye sou yon kategori klas spesyal selil, sa ki ka jenere selil souch san ki pa gen 

kansè ki pral ogmante efikasite transplantasyon mwèl zo, sa kap elimine bezwen pou donè yo. Konpayi 

an pral lokalize nan Sant Inovasyon Buffalo Niagara Medical Center epi kreye sèt nouvo djòb pandan lap 

envesti $180,000. 

 

Infonaut Holdings, Inc. se yon biznis konsiltasyon sante piblik Canadian ki te fonde nan Toronto nan 

2006 e li se yon nouvo biznis nan Eta New York. Depi lap devlope espesyalizasyon pandan kriz SARS, 

konpayi an te spesyalize nan bay analiz done ak sèvis pou solisyon siveyans maladi avanse nan bi pou 

kontwole epi sispann maladi ak enfeksyon. Kliyan konpayi an gen ladan lopital ak ajans sante piblik yo. 

Infonaut Holdings pral lokalize nan Jacobs Institute epi kreye 10 nouvo djòb pandan lap envesti 

$139,500. 

 

KeepUp, Inc. se yon nouvo konpayi aplikasyon mobil ki regwoupe itilizatè chanèl sosyal yo nan yon 

newsfeed. Mache ki sible a pral itilizatè smartphone mondyal ak medya sosyal. Konpayi an pral lokalize 

nan Sant Inovasyon Buffalo Niagara Medical Center e lap kreye sèt nouvo djòb pandan lap envesti 

$75,500. 

 

LED Spirit, Inc. se yon konpayi rechèch ki nan demaraj ki nouvo nan Eta New York. Orijinalman li te fòme 

nan Nevada, LED Spirit te devlope yon teknoloji ekleraj LED pou aplikasyon enteryè ak eksteryè ki otman 

enèji efikas, dire lontan, pa koute chè, ak fasil pou fabrike nan elimine itilizasyon yon tablo sikwi 

enprime. Konpayi an pral lokalize nan Bilding Gateway nan Buffalo e lap kreye 37 nouvo djòb pandan lap 

kreye $6,775,000. 

 

NE Innovation, LLC (NEI) se yon nouvo konpayi rechèch ak devlopman ki fòme pou devlope teknoloji 

pou ogmante pèfòmans smart tekstil ak tekstil pwoteksyon ke yo itilize pou fabrike rad ak akseswa pou 

atletik ak espò ekstrèm. Konpayi an pral lokalize nan enkibatè Baird Research Park e lap kreye twa nouvo 

djòb pandan lap envesti $38,500. 

 

Raland Therapeutics, Inc. se yon nouvo konpayi byo-aparèy kap devlope yon byokaptè enplantab sa ki 

itilize selil kap viv pou pèmèt amelyorasyon tretman kimoterapi pou pasyan yo ki gen kansè. Konpayi an 

pral lokalize nan Sant Inovasyon Buffalo Niagara Medical Center e lap kreye 15 nouvo djòb pandan lap 

envesti $1,165,000. 

SUNY College of Environmental Science ak Forestry– 40 nouvo djòb nèt 

 

Windsor Wood USA, LLC se yon nouvo fabrikasyon ak pwopriyetè pwodui bwa. Konpayi an pral aplike 

yon pwosesis “bwat nwa” a bwadi pou kreye yon materyèl anbwa ki pi rezistan, pi fleksib, e pratikman ki 

pa ka kase ke yo pral itilize nan yon varyete aplikasyon fabrikasyon, sa ki gen ladan pwodui ki gen rapò a 

espò (bat anbwa), baton lakwòs, baton hockey sou gazon, elatriye.), fòm pwodui, pwodui travay izin 

achitekti, andedan otomobil ak lòt. Konpayi an pral lokalize nan Salina Industrial Powerpark, e lap kreye 

40 nouvo nèt pandan lap envesti $2.2 milyon. 

 

SUNY Downstate Medical Center – 35 nouvo djòb 

 

AzurRx BioPharma, Inc. se yon nouvo konpayi byoteknoloji avèk dwa pou devlope yon pwodui pou 

tretman pasyan yo ki gen pankreyatit kwonik ak fibwoz sistik pou mache Amerik di Nò a. Konpayi an pral 

lokalize nan Enkibatè Bio-teknoloji Downstate epi kreye 35 nouvo djòb net pandan lap envesti $1.15 

milyon dola. 

 

Kolèj Kominotè Konte Schenectady– 26 nouvo djòb nèt 

 

SureDone, Inc. se yon konpayi enfòmasyon teknoloji ki egziste deja ki baze nan Vil New York ki te 

devlope yon platfòm komès elektwonik plizyè chanèl ki pèmèt detayan yo vann pwodui yo, envantè 

senkwonikasyon ak satisfè kòmann yo sou chanèl tankou: eBay, Amazon, Google ak lòt detayan yo sou 

entènèt. Konpayi an sa ki pral kenbe aktivite l ki egziste deja nan Vil New York, pral agrandi nan 

Schenectady epi kreye 26 nouvo djòb pandan lap envesti $45,000. 

 

Plattsburgh State University – 17 nouvo djòb nèt 

 

Eye-in Media se yon biznis ki nouvo nan Eta New York ki aktyèlman baze nan Canada ki pral elaji 

operasyon l soti Quebec pou rive Plattsburgh. Konpayi an itilize teknoloji enfòmasyon nan piblisite deyò 

nan solisyon milti-medya dènye kri (siyalizasyon dijital, meni pano nimerik, ak rezo Wi-Fi) ki pèmèt 

mache yo difize kontni dinamik nan lokasyon ki san limit sou ekran oswa aparèy mobil. Konpayi an pral 

lokalize nan kanpis Plattsburgh State University e lap kreye 17 nouvo djòb nèt. 

 

Stony Brook University – 7 nouvo djòb net 

 

Anschel Technology, Inc. se yon biznis ki nan etap fòmasyon ki te etabli pou fabrike yon nouvo aparèy 

medikal ki te envante pa fondatè konpayi an. Konpayi an pral kontinye devlople ak vann stimilatè vizyèl 

SightSaver – yon aparèy patante ke yo te itilize pandan operasyon nan zye pou anpeche kondisyon 

avègleman apre-operasyon an. Konpayi an pral lokalize nan Enkibatè Teknoloji Long Island Tech e lap 

kreye senk nouvo djòb nèt pandan lap envesti $225,000. 

 

Aset Therapeutics, LLC se yon nouvo konpayi byoteknoloji ki konsantre sou dekouvèt ak devlopman 

woman terapetik pou tretman kansè nan sèvo ak selil kansè poumon ki pa piti. Fonde pa yon ansyen 

Ofisye Anchèf Syans nan OSI Pharmaceuticals, konpayi an pral lokalize nan Enkibatè Long Island High 

Technology epi kreye de nouvo djòb nèt pandan lap envesti $25,000. 

 

SUNY Canton – 6 nouvo djòb nèt 

 

Adirondack Operations, LLC se yon konpayi sèvis konsiltasyon anviwonman ki egziste ki pral elaji nan 

kanpis SUNY Canton. Konpayi an sètifye pou fè sondaj sou asbestos nan bilding, kontwole pwojè ak 

konsepsyon abatman asbestos / kontwole sèvis ayeryen, e yo bay tou enspeksyon sou penti ki gen plon, 

sondaj bilding PCB ak konstriksyon sèvis administrasyon. Operasyon Adirondack ap pwopoze pou 

devlope yon nouvo divizyon ak pwodui lap ofri ki konsantre sou endistri konstriksyon ak kontwòl 

materyèl danjere; spesyalman, konpayi an pral devlope yon nouvo pwosesis ak sistèm kontwòl pou fè 

sondaj pou materyèl danjere yo nan bilding yo anvan konstriksyon ak renovasyon. Konpayi an ki lokalize 

aktyèlman nan Croghan, Konte Lewis e operasyon yo ki egziste deja pral kontinye isit la kòm yap agrandi 

nan kanpis SUNY Canton epi kreye sis nouvo djòb nèt pandan lap envesti $25,400. 

 

Enfòmasyon sou START-UP NY 

START-UP NY ap chèche akselere lespri entreprenè ak kreyasyon djòb nan tout eta a sou yon gwo baz, ak 

yon konsantrasyon espesyal sou rejyon nò New York. Daprè pwogram lan, biznis ki patwone pa kolèj ak 

inivèsite ki patisipe yo ki kreye nouvo djòb nèt pral fonsyone a 100 pousan san taks pandan 10 ane, yo 

pap peye taks revni eta, biznis oswa taks antrepriz eta oswa taks lokal, taks sou lavant, taks sou 

pwopriyete oswa frè franchiz. Konpayi yo pral gen opòtinite pou fè patenarya avèk enstitisyon edikasyon 

siperyè yo, ansanm avèk aksè espesyalis endisri yo ak laboratwa rechèch avanse ki asosye avèk lekòl yo. 

 

Jiska jounen jodi a, 63 lekòl te apwouve pou START-UP, san bliye kat CUNY ak 15 enstitisyon prive, ki 

kreye plis pase 350 zòn san taks pou nouvo biznis ak sa kap grandi yo pou opere nan oswa toupre kanpis 

yo. Chak lekòl ki apwouve Plan START-UP NY disponib nan www.startup.ny.gov.  

 

START-UP NY gen ladan bon dispozisyon ki bay pwoteksyon kont fwod. Biznis blije soumèt sètifikasyon 

nan ESD, epi bay manti nan sètifikasyon yo se yon krim. Pwogram lan gen ladan tou dispozisyon sevè 

pou pwoteje kont abi tankou chanjman djòb pami ajans ki konsène yo oswa “k ap fè ti chanjman,” lè yon 

konpayi jis re-fòme anba yon nouvo non epi li deklare anplwaye li genyen deja yo se nouvo djòb kounye 

a. Mete sou sa, START-UP NY gen ladan mezi pou anpeche operasyon entèn ak konfli enterè. Lè gen 

fwod, Eta a ap gen dwa pou rekipere avantaj yo bay pou biznis yo. Konpayi ki pa satisfè kondisyon 

pwogram nan - tankou lè yo pa satisfè limit kreyasyon djòb yo - ka gen avantaj yo diminye, sispann oswa 

elimine. ESD gen otorizasyon pou l analize enfòmasyon konpayi an pou asire yo te kreye ak konsève djòb 

yo, epi pou mete yon pwen final nan patisipasyon konpayi ki pa kreye nouvo djòb ditou. 

 ### 

